
Abstrakt:

Né kété kumtesé do té trajtoj véshtrimin e gjeneral brigadierit
amerikan, George P. Scriven [Xhorxh Skriven], pér vendin dhe
popullsiné e Shqipérisé sé Jugut né vitin 1918. Gjenerali né pension u
ngarkua nga Ministria amerikane e Luftés qé té vézhgonte e té
raportonte pér gjendjen né zonén italiane té pushtimit. Gjaté njé
periudhe peséjavore (mars-prill 1918) ai kreu dy udhétime té gjata: té
parin né rrugén Vloré-Tepelené-Gjirokastér-Sarandé-Himaré-Vioré
dhe, té dytin, né rrugén Vloré-Tepelené-Kélcyré-Pérmet-Janiné-
Leskovik-Folloriné-Selanik-Korcé e kthim. Rezultati pérfundimtar i
punés sé tij ishte njé raport gé iu pércoll ambasadorit amerikan né
Romé, dhe i dyti (i shfrytézuar prej meje) éshté njé studim mbi 100
fage, i cili iu dérgua Ministrisé sé Luftés né shtator 1918, ndérsa kjo e
fundit ia pércolli até Departamentit té Shtetit. J. P. Scriven né realitet
ishte njé shkencétar i vérteté, i cili ka publikuar né “Geographical
Review” né vitet 1919-1921 tre artikuj shkencoré té titulluar: “Lindja
e Shqipéris¢”, “E ardhmja e Shqipérisé”, “Disa rrugé kryesore té
Shqipérisé dhe riviera e harruar”, té cilét pérbéjné njé kontribut té

! The National Archives and Record Administration, (mé tej: NARA), File
875.00/24, Year 1918, The Secretary of War to Secretary of State: “A Report on the
Country and People of Southern Albania”, submitted by Brigadier General George
P. Scriven, United States Army, retired Military Observer with Italian Army in
Southern Albania.

réndésishém pér historiné e vendit toné dhe njohjen e tij né boté. Né
kumtesé do té trajtohet: zona italiane e pushtimit, shqiptarét,
karakteri, ndérgjegjja e tyre fetare dhe e ardhmja e Shqipérisé.

Fjalét kyc: Shqgipéria, George P. Scriven, Ministria Amerikane e
Luftés, shgiptarét.

Raporti apo studimi gé po i referohemi pérbéhet nga tri pjesé,
té shogéruara me harta dhe disa gindra fotografi, té marra né vendet ku
ai udhétoi. Ky dokument ka gené sekret pér shumé kohé, ndérsa autori
i tij, njé gjeneral i aviacionit amerikan, né realitet ishte njé shkencétar
I vérteté, i cili né pamundési pér ta publikuar studimin e tij, botoi né
“Geographical Review” né vitet 1919-1921 tre artikuj shkencoré, té
titulluar: “Lindja e Shqipéris€”, “E ardhmja e Shqipéris€”, “Disa rrugé
kryesore t&€ Shqipérisé dhe riviera e harruar”, té€ cilét pérbéné njé
kontribut té réndésishém pér historiné e vendit toné dhe njohjen e tij
né boté.?

Autori, né kundérshtim me piképamjet e disa studiuesve té
huaj, té cilét ishin né modé né até kohé, shfaqg mendime pozitive pér
shqiptarét, t€ cilét ai 1 konsideron “njé komb té lindur e jo t€ béré me
dekrete”. “Shqipéria, - shkruan Skriveni, - éshté njé vend pothuajse i
panjohur i Ballkanit. Ajo, - vazhdon mé tej ai, - éshté njé vend i vogél,
I paréndésishém pér botén si shtet, por shumé i réndésishém pér pagen
e familjes s€ kombeve”. Skriveni ka besim se Shqipéria e vogél do té

2 Scriven, George P. (August 1919). “The Awakening of Albania”. Geographical
Review. American Geographical Society. 8 (2): 73 83.

eci pérpara, “doré pér dore me historing, gjeografin€ dhe etnologjiné e
saj né familjen e kombeve, ashtu si erérat e majave té maleve té saj”.
Pér Skrivenin “shqiptarét jané burrat e shqgiponjave té maleve,
megjithése jané njé popull pa geveri, pa lidhje dhe pothuajse pa migq...
Pavarésisht nga rrethanat e disfavorshme té krijuara gjaté historisé sé
tyre mbi dymijévjecare, shqiptarét, sikurse e pérmend edhe Ismail
Qemal Vlora né njé gazeté té Londrés té vitin 1917, kané luftuar pér
mbijetesé dhe nuk jané zhdukur.

Shqiptarét dhe karakteri e tyre

Ndonése autori ishte njé ushtarak i larté, gjykimet e natyrés
ushtarake nuk zéné vendin kryesor né studimin e tij. Déshira e tij pér
té shkruar mbi njé vend pak té njohur, por origjinal, si¢ ishte Shqipéria
né kohén e pérfundimit té Luftés sé Paré Botérore, béné qé Skriveni
t'u kushtonte mé shumé vend problemeve té natyrés historike,
ekonomike, etnografike, kulturore e fetare té shqiptaréve. Té bén
pérshtypje né ményré té vecanté kultura e gjeré dhe dashamirésia e tij
pér popullin shqiptar. Skriveni admiron disa cilési té karakterit e
sjelljes sé shqiptaréve, por nuk ngurron t’i karakterizojé disa prej tyre
si primitive.

Ndér cilésité e mira ai pérmend ndershméring, besnikériné
ndaj vendit, trimériné, mikpritjen, nderimin e gruas dhe té shtépisé sé
tyre, migésiné e thellé, por edhe armigésiné e tyre pa kompromis.
Ndér fenomenet negative né Shqipériné e Jugut ai rendit gjakmarrjen,
té cilén ai e ndeshi si te shqgiptarét e besimit mysliman, ashtu edhe tek
ata té krishteré. Autori evidenton se, né pérgjithési, né Shqipériné e
Jugut ky fenomen nuk shlyhej mé me vrasje, por me pagesé. Sipas tij,
njé vrasje pér gjakmarrje né Gjirokastér démshpérblehej me 1200
piastra (50 $), ndérsa né Himaré me 2000 piastra. Skriveni dallon edhe
anén fisnike e kalorésiake té gjakmarrjes te shgiptarét, sepse ai
pérmend se ajo kryhej duke luftuar haptazi dhe pa pérdorur dredhi.
Autori éshté munduar gé t’i mirékuptojé e shpjegojé defektet e
shqiptaréve. Intoleranca e shgiptaréve ndaj té huajve dhe botés sé
jashtme, pér té konsiderohet njé tipar i njé populli né evolucion, i cili

déshironte té zinte vendin e tij pérkrah kombeve té tjera. Skriveni ishte
besimploté, se shqiptarét do ta gjenin veten né familjen e madhe té
kombeve. Autori ka pérshkrime pér shqiptarét dhe pér natyrén e
mrekullueshme té vendit té tyre, té cilén ai e krahason me Zvicrén.

Zona italiane e pushtimit né syté e gjeneralit amerikan

Xhorxh Skriven i pérmbahet mendimit se, né pérgjithési,
pushtimi i Shqipérisé dhe i Ballkanit nga forcat ndérluftuese gjaté
Luftés sé Paré Botérore kishte luajtur rol pozitiv né jetén e popujve té
kétij rajoni, gé kishin dalé nga Perandoria Osmane. Ai kishte simpati
té vecanté pér popullin italian dhe politikén qé zbatoi Italia né
Shqipériné e Jugut. Italianét, sipas tij, jané punétoré té médhenj, té
cilét sollén ndryshime té réndésishme né zonén e tyre té pushtimit.

Déshmi e punés sé tyre konsiderohen ndryshimet e sjella né
gytetin e Vlorés, i cili para késaj periudhe ishte né gjendje shumé té
kege. Skriveni pérmend se italianét ndértuan rrugé e ndértesa, hapén
shkolla né gjuhén shqgipe dhe i trajtuan né ményré té barabarté té
krishterét e myslimanét e Shqipérisé. Autori nuk e mohon faktin, se
rrugét u ndértuan pér qéllime ushtarake, por do t’i shérbenin mé
shumé popullsisé civile. Me financimin e Italisé, né Shqipériné e Jugut
u ndértuan dy rrugé kryesore: rruga Vloré-Tepelené dhe Sarandé-
Porto Palermo-Vloré. Gjithashtu u pérmirésuan rrugét ekzistuese té
periudhés osmane. Italianét, pérmend Skriveni, ndikuan jo pak te
popullsia shqiptare, me ményrén e tyre té jetesés, me modelin né
punimin e tokés dhe me konceptin pér biznesin. Pér ta béré té
prekshém zhvillimin, gjenerali amerikan e shogéroi studimin e tij me
disa fotografi té fermave eksperimentale, bujgésore e blegtorale, qé
italianét ngritén né zonén e Vlorés e té Pérmetit, né té cilat u aplikuan
metoda e teknologji té pérparuara té kohés. Ndonése né planin e
pérgjithshém Shqipéria u geveris nga italianét, shumé drejtues lokalé,
sipas autorit, ishin shqgiptaré. Ai arrin né pérfundimin, se Shqipéria e
Jugut u administrua prej tyre né formén e njé kontrolli gjysmushtarak.
Ndonése na duket i tepruar konkluzioni i Skrivenit, se “italianét
zé€vendésuan kodin e vjetér turk me njé kod t€ ri t€ pérparuar”, duhet

pranuar se ata hartuan njé séré rregulloresh e urdhéresash, gé binin
ndesh me shumé norma té sé drejtés osmane, gé ndesheshin né
Shqipéri né kété kohé.

Né pérgjithési, te Skriveni ekziston prirja e mbivlerésimit té
rolit gytetérues té italianéve né zonén e tyre té pushtimit. Kété
vlerésim ai e ka né pérgjithési edhe pér shtetet e tjera ndérluftuese
gjaté Luftés sé Paré Botérore [LPB]. Skriveni duket se i harron pasojat
e luftés dhe shndérrimin e Shqipérisé né fushébetejé té shteteve
ndérluftuese. Konfrontimi i Té Médhenjve né Luftén e Paré Botérore i
prishi ekuilibrat e méparshém, ndérsa Shqipéria u bé viktimé e
rrethanave té saj. Ajo mbeti pa geveri legjitime, ndérsa pavarésia e saj
u la pezull, deri né njé konfirmim té dyté pas mbarimit t& Luftés.
Autori, ndonése ka dijeni pér Traktatin e Fshehté té Londrés (1915)
dhe pér pérfitimet e Italisé prej tij, bén fajtore kryesisht Angling,
Serbiné dhe Bullgaring, duke e harruar Italing, e cila ishte pérftuesja
mé e madhe e pazarllékut té béré né kurriz t€ Shqipérisé. Sipas
Skrivenit, para publikimit té Traktatit t¢ Fshehté t& Londrés dukej se
shqiptarét favorizonin mé shumé Angling, por pas publikimit tij,
“mbretéresha e deteve” u konsiderua fajtore, sepse kishte favorizuar
ndarjen e Shqipérisé.

Raporti ka pérshkrime té bukura dhe té dhéna me interes pér
qytetet kryesore té Shqipérisé sé Jugut. Vlorén autori e konsideron njé
gytet té rilindur nga italianét, té cilét morén pérsipér ta kthenin até né
njé qytet té vérteté dhe me perspektivé. Té njé réndésie té vecanté jané
té dhénat pér numrin e banoréve té gyteteve shqiptare té késaj zone, si
Korca, pér té cilén pretendohet se kishte rreth 20 000 banoré, po ag sa
edhe Selaniku. Korga ishte e vendosur né mes té kopshteve me hardhi
e pemishteve, njé vend i réndésishém e i begaté, qé merrej me tregtiné
e leshit, I&kuréve, drithérave dhe djathit. Pér gjeneralin amerikan
Gjirokastra ishte njé qytet i rrallé pér nga bukuria e arkitektura, njé
qytet modern, t€ cilin ai e cil€son si “qytetin e éndrrave t€ Aladinit”.
Leskoviku, para Luftérave Ballkanike, kishte pasur 6000 banoré,
ndérsa né kohén e udhétimit té Skrivenit popullsia e tij ishte reduktuar
ndjeshém, duke arritur né 1200 syresh. Njé pjesé e madhe e

Leskovikut t& dikurshém ishte kthyer né gérmadhé, “njé€ tjetér viktimé
e grindjeve t€ pérjetshme ndérmjet grekéve dhe shqiptaréve”. Autori
bén pjesé né kategoriné e atyre studiuesve, & mendonin se Shqipéria
ishte gjymtuar nga Konferenca e Londrés, e cila kishte |&né jashté
territorit té shtetit shqiptar gjysmén e kufijve té tij etniké.

Shqiptarét dhe ndérgjegjja e tyre fetare

Skriveni ka trajtuar edhe problemin e besimeve fetare né
Shqipériné e Jugut. Ai vé né dukje se shqiptarét nuk jané besimtaré té
forté dhe se e kané deri diku té zhvilluar ndérgjegjen kombétare. Né
radhé té paré, shkruan Skriveni, njerézit e Shqipérisé jané nacionalisté,
pastaj fetaré. Por ai nuk i mohon mosmarréveshjet ndérmjet veté
shqgiptaréve né pérgjithési, dhe né vecanti ato ndérmjet myslimanéve e
ortodokséve. Sidoqofté, ai i gjykon dallimet fetare te shqiptarét si njé
e kege jo shumé serioze, por njé fenomen gqé mund té kapércehet. Al
shkruan se né disa zona té Shqipérisé, sidomos né Pérmet,
mosmarréveshjet e karakterit fetar jané ende té pranishme. “Céshtja e
besimit, - shkruan Skriveni, - edhe pse e hidhur, nuk éshté mé e kege
sesa n€ Irlandé apo né Zvicrén e njé shekulli mé paré”. Arsyet e
grindjeve fetare ai i gjen te politika e ndjekur nga Perandoria Osmane,
e cila i la shqgiptarét né fatin e vet, pa shkolla shqipe, pa ligje, pa polici
dhe me shumé anarki e bandité. Shkakun tjetér té késaj gjendjeje ai e
kérkon te politika greke, e hapur apo e fshehté, e cila nuk e déshironte
Krijimin e shtetit dhe té kombit shqiptar.

Gjurmét e shkatérrimeve greke né Shqipériné e Jugut ai i ka
fiksuar né fotografité e tij té shumta. Me dhjetéra fshatra, né pranverén
e vitit 1918, vazhdonin ende té ishin gérmadha, me shtépi té djegura e
pa cati dhe té braktisura nga banorét e saj. Por né disa té tjeré
popullsia po rikthehej gradualisht. Skriveni vé né dukje se politika
greke ishte pérpjekur t’i transmetonte botés njé pamje té génjeshtért té
asaj gé kishte ndodhur né té vérteté né kété zoné té Shqipérisé sé
Jugut. Greqgia, shkruan ai, ka apeluar te Fugité e Médha, duke ua
faturuar shkatérrimet dhe grindjet shqgiptaréve myslimané dhe
ortodoksé, ndérsa veté ajo gjoja po pérpiqgej té vendoste rregull. Pas

grindjeve té shqiptaréve dhe té krishteréve né fakt géndronte Greqia, e
cila kishte futur né territorin shqiptar njé numér jo té vogél té forcave
té rregullta té ushtrisé sé saj, trupa paramilitare, apo bandité té sjellé
nga Kreta. Skriveni vleréson géndrimin e komandantit italian né
Shqipériné e Jugut, gjeneralit Ferrero, i cili pohonte se trupat greke
ishin futur né Shqipéri, pasi Greqgia ishte pérfshiré né aleancé me
fuqité e Antantés. “T¢€ sjellésh tani greké né Shqipéri, — shkruan
Skriveni, - do té thoté té rindezEsh luftén”.

Kufijté dhe e ardhmja e Shqipérisé

Né raportin e lartpérmendur, né vija té pérgjithshme autori ka
trajtuar edhe problemin e kufijve té Shqipérisé dhe té statusit té saj té
ardhshém ndérkombétar. Me kéto probleme ai éshté marré mé
gjerésisht né tre artikujt gé botoi né “Geographical Review” né vitet
1919-1921. “Pér popujt e Peréndimit, - shkruan Skriveni, - Shqipéria
éshté njé fjalé, njé shprehje gjeografike gé tregohet né harté, njé rajon
I kegpércaktuar né Adriatikun Lindor, i cili shtrihet né veri té Greqise,
né jug té Serbisé, brenda sferés austriake té influencés dhe gé zgjatet
né brendési t& njé kaosi malesh né kufijté e Magedonisé heterogjene.®
“Shqipéria, - shkruan ai mé tej, - pérpara LPB-sé ishte pak e njohur
dhe aq pak e kérkuar nga tregtarét dhe udhétarét, sa ¢’ishte vendi i
shkreté 1 Tibetit”. I pari ndér problemet qé kishte Shqipéria deri né
Konferencén e Londrés té vitit 1913 ishte pércaktimi i kufijve té saj.
Por Konferenca la jashté territorit té shtetit shgiptar mé shumé se 1/3 e
popullsisé sé saj. Shqipéria, sipas autorit, duhej té shtrihej né kufijté e
saj realé, pér té cilét ai i referohet pércaktimit té lordit anglez
Fitzmaurce [Fitsmoris] né vitin 1880. Sipas kétij pércaktimi, Shqipéria
shtrihej brenda dy vilajeteve, atij t&¢ Shkodrés dhe Janinés, ndérsa né
Lindje pérfshinte edhe vilajetet e Manastirit dhe té Prishtinés, me njé
popullsi rreth 2,5 milioné banoré.*

3 George P. Screven, “The Awakening of Albania”, né Geographical Review, Vol. 8,
No.2 (Aug., 1919), 77.
4 Po aty.

Né lidhje me statusin e ardhshém ndérkombétar té Shqipérisé,
gjenerali amerikan mendon se éshté e drejta e shqiptaréve té
vetégeverisen. Por ai dallon disa faktoré, té cilét e Dbénin té
parakohshme pavarésiné e saj té ploté.

Sé pari, ai pérmend historiné gati té pandryshuar
dymijévjecare té popullit shgiptar. Shqiptarét, pérmend Skriveni, kurré
nuk kané qgené njé familje e bashkuar dhe pérheré kané qené té
ngatérruar pér problemet e udhéhegjes dhe pér céshtjet fetare e
politike. Por, shton ai, kéto probleme do té kalohen me kohé, sikurse
ka ndodhur edhe me popujt e tjeré. “Sikurse zviceranét, - shkruan
Skriven, - shqiptarét zotérojné virtyte fondamentale, t€ cilat do t’u
japin atyre me kohé njé vend né familjen e kombeve né té mira té
Europés e botés”.

Sé dyti, ai si heh si rrezik pér Shqipériné pretendimet e
fginjéve té saj té fugishém. Duke pasur né konsideraté kéto rrethana,
Skriveni gjykon se Shqipéria duhet vihet nén kujdesin e njé shteti té
fugishém dhe té painteresuar, dhe té tillé ai konsideron SHBA-né.
“Shqipéria, - sipas tij, - nuk mund té eci e vetme. Ajo kérkon njé mik
dhe njé udhérréfyes, gé t’i zgjasé duart drejt shtigjeve té progresit”.
Por, shton mé tej ai, ajo kérkon njé udhérréfyes dhe jo njé padron, i
cili duhet t’i japé fund kétij misioni dhe ta Iéré gjithcka né dorén e
shgiptaréve, né momentin kur kéta té fundit t& ndihen té afté pér ta
pérballuar kété detyré. Pér autorin, ideja e njé mandati amerikan ka
mbéshtetje si jashté, ashtu edhe brenda Shqipérisé. Kétu ai vecon
shqiptarét e Amerikeés, té cilét e mbéshtesnin fort idené e njé mandati
amerikan mbi vendin e tyre té vogél e té varfér. Skriveni si njeri gé u
pérkiste sferave té larta drejtuese ushtarake t¢ SHBA-sé, duket se
kishte dijeni pér pamundésiné e zbatimit té Kkétij opsioni, sepse ai
propozon @é rolin e njé fugie mandatuese mbi Shqipériné mund ta
kryente shumé miré Italia, pér té cilén ai nuk e fsheh simpatiné. Edhe
studiues té tjeré amerikané té késaj kohe, sikurse Charles Woods
[Carls Uds], mendonin sikurse Skriveni, gqé Shqipéria té vihej nén

mandatin e SHBA-sé. Por duke e ditur se SHBA-ja nuk do ta pranonte
até, ia ofronin kété rol Italisé.® Politika amerikane ka gené e ushqyer
me té tilla ide jo vetém né kéto vite, por edhe gjaté Luftés sé Dyté
Botérore.

Skriveni ka gené me té vérteté njé njohés i miré i Shqipérisé sé
Jugut dhe i botés shqiptare, por edhe njé dashamirés i tyre. Rrallé gjen
studiues té tillé kaqg realisté, por edhe optimisté pér té ardhmen e
shqiptaréve dhe vendin gé ata duhet té zinin né bashkésiné e popujve
europiané.

5 H. Charles Woods, “Albania and the Albanians”, Geographical Review, Vol.5,
No.4, (April, 1918), 273.



